
Imm. 4.1 Amerloq aamma Inneruulani malittarisassat allannguutaat 

Journal nr. 58.01.50 

Tunuliaqut 

Amerloq aamma Inneruulat kommunip ataani Ilinniartitaanermut Immikkoortortaqarfimmi illuutigineqarput, 

peqatigiiffinnut, sunngiffimmi kulturikkullu susassaqartunut atorneqartarlutik. Malittarisassat massakkut 

atuuttut pisoqanngornikuupput massakkullu atorneqarneranut allaffissornertaanullu aaliangiissutissanut 

tulluarunnaarsimallutik. 

Taamaammat Amerloq aamma Inneruulat pillugit malittarisassat nutarternissaanut siunnersuuteqartoqarpoq.  

Maleruagassatigut tunngavissaq 

Kommunit aqunneqarnerannut tunngatillugu Inatsisartut Inatsisaat nr. 5, 6. juni 2025-imeersoq  

Pissutsit atuuttut 

Amerlup malittarisassaanik siunnersuuteqarnermi ersarissarneqassaaq illup atorneqarnerata siunertarigaa 

sunngiffimmi sammisassanut atuartitsinissamullu ataatsimut kateriffiusassasoq. Ilanngullugu 

erseqqissarneqassaaq illup atornissaanut, unnuiffiunissaanut, sillimaniarnermut atuinermilu akisussaaffinnut 

kiisalu sequmittoqarsimatillugu taarsiinissamut sinaakkusiinerit.  

Inneruulanut malittarisassanik siunnersuummi ersarissarneqassaaq utoqqarnut, soraarnerussutisialinnut, 

peqatigiiffinnut aammalu kulturikkut susassaqartunut atorneqarsinnaanera. Ilanngullugit illup attartorneranut 

kiisalu sunngiffimmi pisortap ulluinnarni ingerlatsinermi nakkutilliinermilu akisussaaffii 

ersarissarneqassallutik.  

Siunnersuutit tamarmik Ilinniartitaanermi Immikkoortortaqarfimmi illuutit malillugit ullumikkumut 

naleqqussakkamik allaffissornikkullu assigiinnerusumik tunngaveqartumik siunertaqarput.  

Atuilluartuunikkut aningaasaqarnikkullu kingunerisinnaasai 

Siunnersuutaasut tamarmik aningaasaqarnikkut toqqaannartumik kingunerisassaqanngillat. Malittarisassat 

nutarsarnerata allaffissornikkut suliassat oqinnerulersissavai aammalu attartortunut sinaakkutit 

ersarinnerulissallutik. 

 

Allaffeqarfiup naliliinera 

Allaffeqarfiup nalilerpaa allannguutissatut siunnersuutit Amerlup Inneruulallu atorneqarneranut 

ersarissumik ullutsinnullu tulluartunik sinaakkuteqalernissaat qulakkiissagaat. Ilanngullugulu akisussaaffiit, 

atuisut pisussaaffii aammalu allaffeqarfiup illuutinik nakkutiginninnera ersarinnerutilissagaa.  

Innersuussut 

Allaffeqarfiup Ilinniartitaanermut Ataatsimiititaliamut innersuussutigaa: 

• Amerloq aamma Inneruulat pillugit malittarisassat nutartikkat akuerineqassasut, aammalu  

• malittarisassat nutaat 1. Juli 2026 aallarnerlugu atorneqalissasut.   

Aalajangiineq 

Akuersisut marluk, taaseqataanngitsut pingasut. Imaappoq: innersuussut akuersissutigineqanngilaq. 

Oqallinneq uteqattaareerluni nutaamik naliliisoqarpoq: Oqaluuserisaq Ataatsimiititaliamut utertinneqarpoq. 

Depositum kr. 4.000,- assortuussutaalluni isumaqatigineqanngimmat. 

Ilanngussaq 

• Amerloq pillugu malittarisassat 

• Inneruulat pillugu malittarisassat 

Imm. 4.2 Ilinniartitaanermut ataatsimiititaliami ilaasortat susassaqarfinni 

pulaarnissaat 

Journal nr. 01.02.04 

Tunuliaqut 

Ilinniartitaanermut Ataatsimiititaliami ilaasortap, Steffen Johansenip siunnersuutigaa ataatsimiititaliami 

ilaasortat tamarmik ataatsimiititaliap kommunimi nunaqarfinni illoqarfinnilu susassaqarfiinut tamanut 

paasisassarsioriarlutik pulaassasut. Pulaarnissamut siunertaavoq politikkikkut aaliangigassaqartillugu 

ataatsimiititaliani ilaasortat najukkani pissutsit tunngavilersuutissallu annerusumik ilisimasaqarfiginerat 

nukittorsassallugu. 

Maleruagassatigut tunngavissaq 

Kommunit aqunneqarnerannut tunngatillugu Inatsisartut Inatsisaat nr. 29, 17. november 2017-imeersoq 

Qeqqata Kommuniata aqunneqarneranut ileqqoreqqusat  

Pissutsit atuuttut 

Oqaluuserisassamik siunnersuuteqartup kissaatigaa ataatsimiititaliami ilaasortat amerlanerusut suli 

susassaqarfiit pulaarnissaanut periarfissinneqarsimanngitsut, ilaatigut atuarfiit, meeqqeriviit sunngiffimmilu 

susassaqartut.  

Siunnersuutigineqartumi kissaatigineqarpoq Sisimiut, Maniitsoq nunaqarfiilu tikinneqassasut.     

Atuilluartuunikkut aningaasaqarnikkullu kingunerisinnaasai 

Susassaqarfinnut pulaarnissani angalanissat immikkut ingerlanneqartussaanerat malillugu missingersuutit 

imatut naatsorsorneqarput: 

 

Sumunnarfik Aki 

Kangerlussuaq (angalaneq) 25.480 kr. 

Maniitsoq (angalaneq) 68.250 kr. 

Kangaamiut, Napasoq aamma Atammik 40.000 – 50.000 kr. 

Itilleq aamma Sarfannguit 19.000 kr. 

Maniitsumi unnuinerit (unnuit pingasut) 35.595 kr. 

Kangerlussuarmi unnuinerit (unnuk ataaseq) 15.518 kr. 

Ataatsimut aki 203.843 – 213.843 kr. 

 

Allaffeqarfiup naliliinera 

Allaffeqarfiup nalilerpaa ataatsimiititaliami ilaasortat susassaqarfinnut pulaarnissaat kommuni akimut 

tamakkerlugu susassaqarfinni pissutsinut ilisimasaqarnerulersitsissasoq. Taamaattumik 

innersuussutigineqassasoq pulaarnissat ukiumut pilersaarusiorneqassasut, ilaatigut tikitassanut 

pilersaarutaareersut aallaavigalugit ataqatigiissarneqassallutik.  

Innersuussut 

Allaffeqarfiup Ilinniartitaanermut Ataatsimiititaliamut innersuussutigaa: 

1. Ilinniartitaanermut, kultureqarnermut sunngiffimmilu immikkoortortanut pulaarnissamut ukiumut 

pilersaarusiortoqassasoq. 

Aalajangiineq 

Innersuussutigineqartoq akuersissutigineqarpoq. 

 

Ilanngussaq  

Imm. 4.3 Atuarfinni eqqagassanik elektroniskinik suliaqarnermik aqutsineq 

Journal nr. 10.12.00 

Tunuliaqut 

Ilinniartitaanermut Immikkoortortaqarfik atuarfimmiik saaffiginnissummik tigusaqarpoq eqqagassanik 

elektroniskiusunik katersiinnalersimallutik, soorlu qarasaasiat, skærmit allallu elektroniskiusut matumani 

iPad-it pisoqalisut. Atuarfiit misigaat eqqaanissamut aningaasartuutit annertummata ingerlaavaartumik 

piiaanatik atuarfimmili eqqagassanik elektroniskiusunik katersiinnalersimallutik.  

Maleruagassatigut tunngavissaq 

Namminersorlutik Oqartussat nalunaarutaat nr. 4, 17. Februar 2022-meersoq, Avatangiisit illersorneqarnerat 

pillugu Inatsisartut Inatsisaannik nalunaarut.  

Qeqqata Kommuniani akigititat 

Pissutsit atuuttut 

Kommunip suliffeqarfiutaasa elektroniskiusunik eqqagassaat ullumikkut eqqagassanik annertuunik allanik 

suliaqarnermi periuseq atorneqartoq malillugu suliarineqartarput. Atuarfiit allallu kommunip ataaniittut 

eqqagassat aaneqarnissaannik inniminniisarput, kingorna eqqagassat suliffeqarfimmit avataaneersumit 

aaneqartarlutik. Eqqagassat naatsorsorneqareernerani aningaasartuutit suliffeqarfimmut inniminniisumut 

akiligassanngorlugit nassiunneqartarlutik. 

Kommunip ataani suliffeqarfinnit elektroniskiusunik eqqagassanik suliarinnittarnermut immikkut ittumik  

aaqqissuussisoqanngilaq. Taamaattumik aningaasartuutit immikkoortortat ataasiakkaat ingerlatsinermut 

missingersuutaannit akilerneqartarput. 

Eqqagassanik elektroniskiusunik aallernerit nalinginnaasumik akigititat atuuttut malillugit akeqarput. 

Eqqagassanik angisuunik aallerneq ataaseq 20.000 koruunit missaanni akeqarpoq. Aningaasartuutit 

qaffasinnerat peqqutaalluni atuarfiit ilaasa elektroniskiusunik eqqagassaminnik igitsinissaq 

kinguartittarsimavaat, tamatumalu kingunerisaanik qarasaasiat, skærmit kiisalu elektroniskiusut allat 

atorunnaartut ataatsimut katersuinnarneqalerlutik. 

Atuilluartuunikkut aningaasaqarnikkullu kingunerisinnaasai 

Eqqagassat elektroniskiusut avatangiisinut naapertuunnerusumik suliarineqartariaqartunik atortunik 

immikkoortunillu imaqarput. Atuarfinni elektroniskiusunik eqqagassanik katersuineq eqqagassalerinermi 

eqqortumik periuseqarnissamik kiisalu atortunik pitsaanerpaamik atuinissamik tunngaviusunut 

naapertuutinngilaq. 

Massakkut aaqqissuussaaneq malillugu atuarfinnut aningaasartuutinik siumut naatsorsoruminaatsumik 

kinguneqarpoq. Tamatuma saniatigut immikkut pisariaqartitsineq naapertorlugu ataasiakkaanik aallernerit 

aningaasartuutinik annerusunik kinguneqarsinnaapput naak ataatsimut pilersaarusiorluakkamik 

suliarinnittoqaraluarpat akikinnerusinnaagaluartoq. Eqqagassanik elektroniskiusunik kommunimi 

ataatsimoorussamik aaqqissuussisoqarpat aningaasaqarnikkut aqutsinermik pitsaanerusumik kiisalu 

atortunik sakkussanillu pitsaanerusumik atuinermik pilersitsisinnaavoq. 

Allaffeqarfiup naliliinera 

Allaffeqarfiup nalilerpaa eqqagassanik elektroniskiusunik suliarinnittarnermut aaqqissuussineq maannakkut 

atuuttoq atuarfinnut unammillernartoqartitsisoq, aallernernut aningaasartuutit immikkoortortaqarfiit 

namminneq ingerlatsinermut missingersuutaannit akilerneqartarmata. Tamanna ilaatigut atuarfinni 

eqqagassanik elektroniskiusunik katersiinnalernermik kinguneqartitsimmat. 

Eqqagassat elektroniskiusut ulorianarsinnaasutut isigineqarput, taakkulu kommunip ataani akigititani 

kommunalbestyrelsemiit ukiuni sisamaasuni aningaasaqarnikkut missingersuutini akuerisatut ilaallutik. 

Eqqagassanut elektroniskiusunut akigititaq massakkut atuuttoq kilo-mut 130,44 kr.-eqarpoq. Tamatuma 

saniatigut elektronikkit battereqarlutillu akkumulatoreqartarmata immikkut kilo-mut 18,63 kr-imik 

akisunerupput ataatsimullu kilo-mut akigitinneqarluni 149,07 kr. Akigititat qaffasissusaanut peqquteqarpoq 

eqqagassat elektroniskiusut batterillillu avatangiisinut illersorsinnaasumik suliarineqartussaammata kiisalu 

nunanut allanut nassiunneqartarnerat peqqutaalluni.   

Innersuussut 

Allaffeqarfiup Ilinniartitaanermut Ataatsimiititaliamut innersuussutigaa: 

• ataatsimiititaliap paasissutissiineq tusaatissatut akuerissagaa 

• Ilinniartitaanermut Ataatsimiititaliap kommunip ataani immikkoortortaqarfinni elektroniskiusunik 

eqqagassalerinermut suliap nalilersorneqarnissaannut Teknikkeqarnermut Ataatsimiititaliamut 

ingerlateqqissagaa 

Aalajangiineq 

Innersuussutigineqartut akuersissutigineqarput. 

Ilanngussaq 

Imm. 6.1 Avataanit tikisitsilluni sulisussarsiornermik, maj 2026-imi qinnuteqaatinut 

tunngatillugu, ataatsimiititaliap siulittaasuanit aalajangiiffigineqartut 

pillugugit paasissutissiissut 

Journal nr. 67.01.03 
 

Tunuliaqutaq 

Suliami matumani paasissutissiissutitut saqqummiunneqarput, Qeqqata Kommuniani suliffeqarfinnit 

avataanit tikisitsilluni sulisussarsiornermut tunngatillugu qinnuteqaatit, ataatsimiitaliap siulittaasuanit maj 

2026-imi suliarineqarlutik aalajangiiffigineqartut.  

 

Maleruagassatigut tunngavissat  

• Kalaallit Nunaanni Suliffissarsiortut killilersimaarnissaat pillugu Namminersorlutik Oqartussat 

Nalunaarutaat nr 24, 26 september 1993-imeersoq. 

• Kalaallit Nunaannut suliffissarsiortut killilersimaarnissaat pillugu Inatsisartut inatsisaat nr. 27, 30. 

oktobari 1992-imeersoq. 

• Kalaallit Nunaanni Suliffissarsiortut killilersimaarnissaat pillugu inatsisartut inatsisaata 

allanngortinneqarnera pillugu Inatsisartut inatsisaat nr. 27, 9. december 2015-imeersoq (sulisitsisut 

jobportal-imik atuinerat). 

• Kalaallit Nunaannut suliffissarsiortut killilersimaarneqarnissaat pillugu Inatsisartut inatsisaata 

allanngortinneqarneranik Inatsisartut inatsisaat nr. 23, 28. november 2016-imeersoq (Atuuffia aamma 

ilinniakkat allat, nalunaarusiortarneq il.il.) 

• Kalaallit Nunaannut suliffissarsiortut killilersimaarnissaat pillugu Inatsisartut inatsisaata 

allanngortinneqarnera pillugu Inatsisartut inatsisaat nr. 22, 13. november 2017-imeersoq 

(Aalajangiinissamut killigititat) 

 

Pissutsit atuuttut 

Majoriami qinnuteqaatinik tigusaqartoqartillugu suleriaatsimi pisarneq malillugu nivinngaavitsigut 

nittarsaanneqartarput kommuninilu tamani suliffissarsiuussisarfinnut nassiussuunneqartarlutik. Tamanna 

ilutigalugu Maniitsumi Sisimiunilu suliffissarsiortut nalunaarsorsimaffiat aamma misissorneqartarpoq.  

 

Maniitsumi avataanit tikisitsilluni qinnuteqaatit maj 2026-imi suliarineqarlutik aalajangiiffigineqartut 6-

iupput taakkunannga pingasut nutaamik qinnuteqaataapput pingasullu sivitsuinissamik qinnuteqaataallutik. 

 

Sisimiuni avataanit tikisitsilluni sulisussarsiorluni qinnuteqaatit 7-it maj 2026-imi suliarineqarlutik 

aalajangiiffigineqarput. 

 

Eqitsimmi ataani maj 2026-imi avataanit sulisussarsiorluni qinnuteqaatit suliarineqarlutik 

aalajangiiffigineqartut takuneqarsinnaapput: 

Suliffeqarfik 

qinnuteqartoq: 

Atorfik qinnutigisaq: Ulloq 

tigusiffik: 

Piffissaq 

qinnuteqaatigisaq: 

Aalajangiineq: 

Maniitsoq El-service Innaallagisserisoq  16-04-26 01-08-26 – 31-07-

27 

Akuerineqarpoq 

Royal Greenland Mekanikerit 2-t 

sivitsuineq 

16-04-26 01-05-26 – 30-04-

28 

Akuerineqarpoq 

Pisiffik A/S Pisinniartitsisoq  12-05-26 01-06-26 – 31-05-

28 

Akuerineqarpoq 

Pisiffik A/S Pisinniartitsisoq  12-05-26 01-06-26 – 31-05-

28 

Akuerineqarpoq 

Pisiffik A/S Delikatesse sivitsuineq 16-05-26 01-08-26 – 31-07-

27 

Akuerineqarpoq 

Isi4u Eqqiaasoq 01-05-26 01-06-26 – 01-06-

28 

Akuerineqarpoq 

Hotel Søma Saqisoq 04-05-26 01-08-26 – 01-08-

28 

Akuerineqarpoq 

Hotel Søma Takornariartitsisoq 05-05-26 15-06-26 – 01-10-

26 

Akuerineqarpoq 

Hotel Søma Takornariartitsisoq 05-05-26 15-06-26 – 01-10-

26 

Akuerineqarpoq 

Hotel Søma Unnuarsiortoq 15-05-26 01-09-26 – 01-09-

28 

Akuerineqarpoq 

BJ Entreprise Sanasoq 07-05-26 27-05-26 – 01-06-

27 

Akuerineqarpoq 

Greenland Airports Allaffimmioq 21-05-26 01-05-26 – 01-05-

28 

Akuerineqarpoq 

 

Qinnuteqaatit Ilinniartitaanermi ataatsimiititaliap siulittaasuanut ataatsimiititaliaq sinnerlugu 

aalajangigassanngorlugit saqqummiunneqarnikuupput, suliamullu innersuussutigineqartoq tunngavigalugu 

aalajangiiffigineqarnikuullutik. 

 

Matumani suliami qinnuteqaatit ataatsimiititaliamut paasissutissiissutigineqarput, qinuteqaatinik suliat 

ataatsimiititaliap siulittaasuanit aalajangiifigineqartut ilanngussatut (bilag) ilaatinneqarlutik. 

 

Atuilluartuunissakkut kingunerisinnaasai 

Atuilluartuunerunngilaq nuna avataanit tikisitanik sulisoqarnissamik isumalluuteqartariaqalersimappat, 

kisiannili nunat assigiinngitsut avataanit tikisitsilluni sulisoqartarneq kiffartuussinerup iluani atugarivaat. 

Ataatsimut isigalugu ukkanneqarnerusariaqarpoq, Qeqqata Kommuniani suliffeqarfiit eqqarsaatigalugit 

nunaqavissunik sulilersitsisarnerup pitsaanerulernissaa anguniarlugu suleqatigilluarneqartariaqarput. 

 

Aningaasaqarnikkut allaffissornikkullu kingunerisinnaasai 

Kommuni qinnuteqaatinik suliaqartarneq qinnuteqartunullu akissuteqarneq, aningaasatigut 

allaffissornikkullu annertunerusumik kingunerluuteqanngilaq.  

 

Allaffeqarfiup naliliinera 

Allaffeqarfiup nalilerpaa, suliat ileqquusoq malillugu suliarineqarsimasut Ilinniartitaanermilu 

ataatsimiititaliap siulittaasuanut ataatsimiititaliaq sinnerlugu aalajangiiffigisassanngorlugit 

ingerlateqqinneqarsimasut. Suliat matumani ataatsimiititaliamut paasissutissiissutitut saqqummiunneqarput.  

 

Innersuussut 

Ilinniartitaanermi ataatsimiititaliamut innersuussutigineqarpoq, avataanit tikisitsilluni sulisussarsiornermut 

tunngatillugu qinnuteqaatit, maj 2026-imi suliarineqartut siulittaasup aallajangiiffigisimasai pillugit 

paasissutissiissut tusaatissatut tigoqqullugu. 

 

 

Aalajangerneq 

 

Paasissutissiissut tusaatissatut tiguneqarpoq 

 

Ilanngussaq 

1. 1-5 Suliat qinnuteqaatit Maniitsumeersut maj 2026 

2. 6-12 Suliat qinnuteqaatinut tunngasut Sisimiuneersut maj 2026 

Imm. 6.2 Qeqqata Kommuniani majip 2026 naanerani suliffissaaleqineq pillugu 

paasissutissiissut  
 

Journal nr. 65.15.00  

 

Tunuliaqutaq  

Ilinniartitaanermi ataatsimiititaliap kissaatigivaa, Qeqqata Kommuniani suliffissaaleqineq 

malinnaaffigerusullugu tassungalu atatillugu aalajangerpoq, suliffissaaleqinermi kisitsisit ataatsimiititaliap 

ataatsimiinnerani paasissutissiissutitut ilaajuaannalissasut.  

 

Maleruagassatigut tunngavissat  

• Suliffissanut ilitsersuisarnernut pikkorissaqqinnernullu qitiusumik ingerlatsiviit pillugit Inatsisartut 

inatsisaat nr. 28 decemberip 9-ani 2015-imeersoq.  

• Majorianik ingerlatsinermi naammassisassanut isumaqatigiissut pillugu Namminersorlutik 

Oqartussat Qeqqatalu Kommuniani isumaqatigiissut  

• Kommunit aqunneqarnerat pillugu Inatsisartut inatsisaat nr. 29 novemberip 17-ani 2017-meersoq  

• Suliffissarsiorneq pillugu Inatsisartut peqqussutaat nr. 5 junip 8-ani 2014-meersoq  

 

Pissutsit atuuttut  

Ataatsimiititaliap kissaateqarnikuunera tunngavigalugu, Qeqqata Kommuniani suliffissarsiortut 

nalunaarsorneqartarnerata kisitsisitai, ataatsimiinnermi qaammatit tamaasa paasissutissiissutigalugit 

saqqummiunneqartassapput.  

 

Kingullermi ataatsimiititaliap 11. maj 2026 ataatsimiinnissanut, Qeqqata Kommuniani suliffissarsiortut 

kisitsisitaat 2026-imi martsimut tunngasut saqqummiunneqarput, kisitsisillu suliffissaaleqisut Qeqqata 

Kommunia tamaat isigalugu katillugu 172-lutik.  

Matumani paasissutissiissummi suliffissarsiortut kisitsisitaai maj 2026-ip naaneranut tunngasuupput, 

Qeqqata Kommunia tamaat isigalugu katillugit 149-t, apriilip qaammataanut sanilliullugu 23-nik ikilillutik.  

 

Suliffissarsiortutut nalunaarsortittut aallaavigalugit suliffissaaleqinerup nikerarnera malinnaaffigineqarpoq, 

suliamilu matumani maj 2026-ip qaammataanni nalunaarsukkat eqitsimmi saqqummiunneqarput, 

tamatumani 2025-imi piffissap taamaalinerani suliffissarsiorlutik nalunaarsortissimasut kisitsisitaannut 

sanillersuullugit takussutissiarineqarlutik.  

 

Eqitsit 1 – Suliffissarsiortut 2025-imi 2026-imilu: 
 Maj 2025 Maj 2026 Diff. 

Sisimiut 71 76 +5 

Kangerlussuaq 0 1 +1 

Itilleq 15 12 -3 

Sarfannguit 6 4 -2 

Maniitsoq 33 49 +16 

Kangaamiut 11 3 -8 

Napasoq 2 2 0 

Atammik 1 2 +1 

Katillugu 139 149 +10 

Procentinngorlugit agguataarnerit  2,18% 2,35%  

Innuttaasut sulisinnaasut 6.364 6.338  

 

Eqitsit 2 - Suliffissarsiortut matchgruppenut agguataarnerat:  

 Sisimiut aamma nunaqarfiit Maniitsoq aamma nunaqarfiit 

 Arnat /Kvinder Angutit/Mænd Arnat /Kvinder Angutit/Mænd 

M1 M2 M3 M1 M2 M3 M1 M2 M3 M1 M2 M3 

Maj 2026 40 0 1 52 0 0 20 4 2 26 2 2 

Innuttaasut suliffissarsiortutut nalunaarsortinniarlutik saaffiginnittut nalilersuinermi matchgruppenut 

agguataarneqartarput. maj 2026-imi nalunaarsorneqartut aallaavigalugit, matchgruppeni suiaassutsit 

najoqqutaralugit Maniitsumi nunaqarfiinilu kiisalu Sisimiuni nunaqarfiinilu kisitsisit qulaani eqitsimmi 

takusassiarineqarput 

 

Sisimiuni iliuusissanik pilersaarutit apriilimi 13-it sananeqarlutik. 

 

Maniitsumi iliuusissanik pilersaarutit apriilimi marluk sananeqarlutik.  

 

 

Eqitsit 3 – Piginnaanngorsartut, flexjobertut allatulluunniit sulisinneqartut: 
 Piginnaanngorsarneq Flexjob Suliffimmik 

misiliineq 

Qulaajaaneq/vm-

forløb 

Sisimiut 2 11 1 0 

Maniitsoq  5 2 0 0 

 

Qaammatip naanerini suliffeqarfinnut assigiinngitsunut suliffissarsiortunik innersuussinerit eqitsimmi ataani 

takusassiarineqarput.  

 

Eqitsit 4 – Suliffeqarfinnut suliffissaaleqisunik innersuussinerit 2026: 
Suliffinnut 

innersuussinerit 

Jan.  Feb. Ma

r. 

Apr.  Juuli Juni Juli Aug. Sept. Okt. Nov. Dec. 

Sisimiut 3 7 5 0 12        

Maniitsoq 15 17 5 16 15        

 

Aningaasaqarnikkut allaffissornikkullu kingunerisinnaasai 

Suliffissaaleqinerup aningaasatigut kingunerisinnaasaai tassaasinnaapput ilaqutariinnermi immikkoortortami 

pisortatigut ikiorsiissutinik tunniussisarneq aammalu majoriami suliffissarsiortunut ikiorsiissutinik 

tunniussisarneq. Taamaakkaluartoq suliffeqarfinnik suleqatigiinninnerup annertusarneqarnissaanik 

ukkassinerit suli ingerlanneqarput, innuttaasut suliffissarsiortutut nalunaarsortissimasut suliffinni 

sungiusartinneqartarnissaat aammalu piginnaanngorsartinneqartarnissaat annertunerulersinniarlugit 

taamaalilluni imminut pilersorsinnaaneq annertunerulersinniarlugu aammalu Qeqqata Kommuniani 

aningaasatigut kingunerisinnaasat eqqarsaatigalugu ikiorsiissutinik tunniusisarnerit minnerulersinniarlugu.  

Allaffeqarfiup naliliinera  

Allaffeqarfiup nalilerpaa suliffissaaleqinerup appartinniarnerani suliniutit ingerlanneqartut naammaginartut, 

taamaattorli pingaaruteqartoq, suliniutit ingerlannerini suliffeqqarfiit suleqatigilluarneqarnissaat. 

Taamaalilluni innersuunneqarpoq suliffissaaleqineq pillugu paasissutissiissut tusaatissatut tiguneqassasoq.  

 

Innersuussut  

Ilinniartitaanermi ataatsimiititaliamut innersuussutigineqarpoq, suliffissaaleqinerup maj 2026-ip naaneranut 

killiffia pillugu paasissutissiissut tusaatissatut tigoqqullugu. 

 

Aalajangiineq 

Paasissutissiissutit tusaatissatut tiguneqarput 

 

Ilanngussat  

1. Suliffissaaleqisunut kisitsisinik nalunaarsugaq, maj 2026-ip naaneranut atuuttoq 

2. matchgruppenut agguataarinerit maj 2026-ip naaneranut atuuttut. 

3. Ilinniarnermut kisitsisinik nalunaarsugaq maj 2026-ip naaneranut atuuttut. 

Imm. 6.3 Klassini siunnersioqatigiittarnermik akuutitsineq pillugu paasissutissiissut 

Journal nr. 51.09.01 

Tunuliaqutaq 

Minngortuunnguup Atuarfiani siuliutaaqqaartutut klassimi siunnersioqatigiittarnermik pilersitsinissaq 

malitsigisaanillu naliliinissaq 2025-mi decembarip arfineq-pingajuanni ilinniartitaanermut ataatsimiititaliap 

akuersissutigivaa. Siunertaasoq tassaavoq, inuulluataarnerup, ataatsimoornerup atuartullu 

akuutinneqarnerisa nukittorsarneqarnissaat kiisalu atuartut, angajoqqaat atuarfiullu akornanni 

suleqatigiinnerup nukittunerulersinneqarneratigut aaqqiagiinngissutinik pinaveersaartitsineq. 

Ataatsimiititaliap aalajangiinera tunngavigalugu suliniummut akuutitsinissamut pilersaarummik 

suliaqartoqarnikuuvoq. 

Maleruagassatigut tunngavigisat 

Suliniutaaqqaartoq atuartut tamatigoortumik ineriartornerisa, akisussaaqataanerisa, 

aalajangeeqataasinnaassiisa atugarissaarnerisalu siuarsarneqarnissaat pillugu meeqqat atuarfianni 

siunertaasoq ilanngullugu, meeqqat atuarfiat pillugu Inatisartut inatsisaata sinaakkutaasa iluanni 

suliarineqarpoq.  

Pissutsit atuuttut 

Suliniutaaqqaartoq piffissami juunimi 2026-miit juunimi 2027 tungaanut Minngortuunnguup Atuarfiani 

ingerlanneqassaaq. Akuutitsinissamut pilersaarut najugkkami ataqatigiissaarisumik akisussaasunillu 

ataatsimik marlunnilluunnit toqqaanermik, inunnik pingaarutilinnik piginnaasatigut ineriartortitsinermik, 

klassinik misileraataasussanik marlunnik sisamanik toqqaaneq, klassimi siunnersioqatigiinnermik 

ingerlatsineq kiisalu inaarutaasumik naliliinermik ilaqarpoq.  

Tigussaasumik misiliisoqannginnerani naammattumik piareersarnissaq qulakkeerniarlugu suliniut juuni 

2026-mi aallartittussatut aalajangersagaavoq. Atuarnerp aallartinnissaanut piffissaq pilersaarusiornermut, 

piginnaasatigut ineriartortitsinermut, suleqataasunut angajoqqaanullu paasissutissiinermut kiisalu 

periusissanik naliliinermilu sakkussanik pisariaqartunik pilersitsinermut atorneqassaaq. Allaffeqarfiup 

nalilerpaa, najukkami eqiterussinermik pilerstinissamut aammalu suliniutaaqqaartup iluatsilluarnissanut 

pitsaanerpaamik naatsorsuuteqarnissamut tungaviusumik piareersarnissaq aalajangiisuussasoq. 

Atuilluartuunissakkut aningaasaqarnikkullu kingunerisinnaasai 

Klassimi siunnersioqatigiineq inuulluataarnerulernissamut, ataatsimoornernik nukittunerulersitsinissamut 

aamma atuarfiup angerlarsimaffiulu suleqatigiinnerisa nukittunerulernissaanut peqataanissaa 

naatsorsuutigineqarpoq. Ungasinnerusoq isigalugu periusaasoq pinaveersaartaasunik suliniuteqarnerunermik 

aamma meeqqani inuusuttunilu suliniutinik akuunerunissamut aningaasartuutitaqarluartunillu 

pisariaqartitsinermik annikillisaataanissaanik tapertaassaaq. 

Suliniutaaqqaartoq ilinniartitaanermut immikkoortumi aningaasat immikkoorteriikkat atorlugit 

ingerlanneqassaaq. Atuarfimmut misiliutaasusamut missingersutini missiliuutit akuerisaasut suliutip ukiuani 

siullermi 47.500 koruuninik amerlassuseqarput, akisussaasunik ilinniartitisnermi, avataanit piginnaasatigut 

ineriartortinneqarnermi kiisalu ataqatigiissaarinermut malitseqartitsinermullu nukissani agguataagaasunik. 

Ukiuni malitsigisaani ingerlatsinermut aningaasartuutit ukiumut 10.000 koruuniusarnissaat 

naatsorsorneqarnikuuvoq. 

Allaffeqarfiup naliliinera 

Allaffeqarfiup nalilerpaa, akuutitsinissamut pilersaarut suliarineqarnikuusoq sumiiffimmi pissutsini klassinik 

siunnersioqatigiittarnissamik misileraanissamut tunngavissiilluartoq. Piareersarfissatut piffissatut 

pilersaarutaasoq piginnaasanik ineriartortitsinissa aaqqissuussaanikkut eqiterutsitsinissamut aamma 

malitsgisaanik tunngaviusumik nalilersuinissamut qulakkeerinninnissamt pisariaqartutut nalilerneqarpoq. 

Suliniut periuseq ingerlateqqinneqarsinnaanersoq immaqalu kommunmi atuarfiit sinnerinut 

siammaarneqarsinnaanersoq pillugu siunissami nalilersuisarnissamut nalilimmik misilittakkanut 

peqataanissaa naatsorsuutigineqarpoq. 

Innersuussut 

Allaffeqarfiup Ilinniartitaanermut Ataatsimiititaliamut innersuussutigivaa: 

1. Minngortuunnguup Atuarfiani klassit siunnersioqatigiittarnissaannut suliniutaaqqaartumik 

akuutitsinissaq pillugu paasissutissiissut tusaatissatut tiguneqassasoq 

Aalajangiineq 

Tusaatissatut tiguneqarpoq 

Ilanngussaq 

• Akuutitsinissamut pilersaarut 

Imm. 7.1  Tamalaat. 

Aningaasaqarnermut missingersuummut tunngatillugu, 12. Juni apeqqutigineqartoq, Apollonie Kreutzmann 

misissorniarpaa. 

 

 

Ataatsimiinneq naavoq nal. 15:35 

  

 

 

 

 

 

 

 


